
పరమయోగివిలాసము.












గలకాల మెల్లను గానలో నాకు 

నలములుఁ దిని తిని యలయ నేమిటికిఁ 

బరమసౌఖ్యం బైనభామలపొందు 

మరుగనివాని జన్మంబు జన్మంబె 

పరికింపఁగా మున్ను పార్వతీసతికి 

హరుఁ డిచ్చె సగముదేహం బన వినవె 

యదియునుగాక తోయజభవుం డేల 

వదనపం కేజంబు వాణికి నిచ్చె 

వార లట్లుండ నీవనజాక్షుఁ డేల 

శ్రీరమాదేవిఁ దాల్చెను వక్షమందు 

నిన్నియు నన నేల యిహసౌఖ్యవితతు 

లన్నియు నిచ్చువా రన్నుల కారె 

విపరీతముగ [1]నన్ను విడనాడ నేల 

తపము పండినమీఁదఁ దాల్తురే జడలు 

చపలాక్షి నీతోడిసంగంబు గలుగఁ 

దప మేల జప మేల తక్కిన వేల 

నన విని తనకు లోనగుటఁ జింతించి 

కనకాంగి మౌనివాక్యము సమ్మతింప 

మునినాథుఁ డప్పు డామోదకుంజముల 

వనజాస్త్రబాణవిహ్వలచిత్తుఁ డగుచుఁ





	↑ నిన్ను విడనాడ

